
Shri Nrisimha PratahsmaranaM

ஶ்ரீந்ரு’ஸிம்ஹ ப்ராத:ஸ்மரணம்

ப்ராத:ஸ்மராமி ந்ரு’ஹரிம் ச அநந்தமாத்³யம்
லக்ஷ்யாஶ்ரிதாங்க³மமலம் ஸுரஸங்க⁴ப³ந்த⁴ம் ।

யத்பாத³நிர்க³தஜலம் ஜலமூர்த்⁴நிதா⁴ரீ
ஶ்ரீஶங்கரேண ஸததம் து³ரிதாபஹாரி ॥ 1॥

ப்ராத:ஸ்மராமி பு⁴வநத்ரயபாலநாத²
ஸ்தம்ப⁴ம் ஹிரண்யகஶிபோ: ப்ரவிதா³ரணாய ।

பி⁴த்வா நகை²ரஜநி யேந தமார்தப³ந்து⁴ம்
ப்ரஹ்லாத³ரக்ஷணபரம் கருணைகஸிந்து⁴ம் ॥ 2॥

ப்ராத:ஸ்மராமி ப²ணிராஜப²ணாதபத்ரம்
பீதாம்ப³ரம் த்ரிநயநம் க்ரு’தஸச்சரித்ரம் ।

சக்ரம் ச ஶங்க²மமலாப்³ஜதா³த³தா⁴நம்
தௌ³ர்பி: ⁴ ஸுவர்ணமணிபூ⁴ஷணராஜமாநம் ॥ 3॥

ப்ராத:ஸ்மராமி ஸிதகண்ட²மபாபஶீலம்
க்ஷீரப்³தி⁴மத்⁴யநிலயம் ஹ்ரு’தஶத்ருஜாலம் ।

ப்³ரஹ்மாத்மஜாதி³முநிபி:⁴ ஸ்துதமுக்³ரரூபம்
நாராயணம் முரரிபும் விவித⁴ஸ்வரூபம் ॥ 4॥

ப்ராத:ஸ்மராமி த்⁴ரு’ததை³த்யவராந்த்ரமாலம்
தீ³ர்க⁴ஸ்வரப்ரசகிதாரிவ லோகஜாலம் ।

கோ⁴ராஸ்யலோலரஸநம் ஹரிமாப்தகாமம்
ஶ்வாஸாநிலக்ஷுபி⁴தவாரிநிதி⁴ ப்ரகாமம் ॥ 5॥

ய: ஶ்லோகபஞ்சகமித³ம் ப்ராதர்நித்யம் படே²ந்நர: ।
தஸ்மை நரஹரி:ஸர்வம் மநோபி⁴ஷ்டம் ப்ரயச்ச²தி ॥ 6॥
இதி ஶ்ரீந்ரு’ஸிம்ஹ ப்ராத:ஸ்மரணம் ஸம்பூர்ணம் ।

